
Ýewropa we Merkezi Aziýa ýurtlarynyň arasynda maliýe ýagdaýy in pes  ýurtlaryndan biri bolan Täjigistan, 

ýurduň Wahş derýasynda gurulýan ekologiýa taýdan arassa elektrik çeşmesi bolan Rogun gidroelektrik 

stansiýasynyň kömegi bilen energiýa howpsuzlygyny üpjün etmäge, ykdysady ösüşi ýokarlandyrmaga we 

adamlaryň durmuş şertlerini ýokarlandyrmaga ajaýyp mümkinçiliklere eýedir. Emma taslamanyň göwrümi 

Täjigistanyň maddy mümkinçiliklerinden has ýokarydyr. Bütindünýä banky we beýleki ösüş babatda 

hyzmatdaş halkara guramalary, goňşy Merkezi Aziýa ýurtlaryna peýda getirip biljek we Täjigistanyň 

ykdysadyýetini özgerdip biljek taslamany durmuşa geçirmäge goldaw berýär. 

Rogun gidroelektrik stansiýasy Täjigistanyň elektrik ulgamynyň esasy diregi bolup 10 million adama 

elýeterli, ygtybarly we dowamly elektrik energiýasyny üpjün eder. Öndürilen energiýanyň takmynan 70%-i 

Gazagystana we Özbegistana eksport ediler we islegiň artmagy bilen döreýän energiýa ýetmezçiligini 

azaldyp, şeýle-hem gaýtadan dikeldilýän energiýa çeşmelerine geçmegi goldap öz gezeginde Merkezi Aziýa 

sebitinde elektrik bazary üçin direg bolup hyzmat eder. Sebitdäki suw paýlaşmak şertnamalaryna 

laýyklykda Taslamanyň uly suw howdany gurulýar: bu öz gezeginde goňşy ýurtlara suw joşmak howpuny 

azaltmaga, suwaryş we hajalyk ulanyş üçin has ygtybarly suw çeşmelerini ulanmaga ýardam berer.  

Şeýle-de bolsa, Rogun gidroelektrostansiýasynyň ykdysady taýdan amatlylygyny  kepillendirmek, daşky 

gurşaw we sosial meseleleri çözmek we aýdyň işlemek üçin Täjigistan Bütindünýä Bankynyň we beýleki 

halkara hyzmatdaşlaryň kömegine mätäçdir. Taslamany maliýeleşdirmekde hyzmatdaşlaryň berýän 

goldawy, hökümetiň býudjetine aşa ýüklenmeginiň öňüni alyp biler, serişdeleri ykdysady ösüşden we saglyk 

we bilim ýaly möhüm hyzmatlardan sowup biler. Bu goldaw, şeýle hem ýurduň ösüş potensialyna howp 

abandyryp biljek karz kynçylyklaryny azaldyp biler. 

Ilkinji ädim hökmünde taslamanyň maliýe gurluşuny döretmek, taslamany dolandyrmak üçin hökümetiň 

ukubyny ýokarlandyrmak, bentleriň howpsuzlygyny we gurluşygyň beýleki tehniki taraplaryny 

güýçlendirmek, daşky gurşaw we sosial töwekgelçilikleri meýilleşdirmek, şeýle hem taslamanyň 

girdejileriniň Täjigistanyň halkyna peýdaly boljak ýollary boýunça tehniki kömegi Bütindünýä banky we 

Aziýa infrastruktura maýa goýum banky maliýeleşdirdi. 

Bütindünýä bankynyň taslama resminamalarynyň doly sanawy üçin Bütindünýä bankynyň taslama 

sahypasyna serediň. 



   

 

Bütindünýä banky 2 Rogun gidroelektrik stansiýasy 

 

 

Köp soralýan soraglar 

1. Rogun gidroelektrik stansiýasynyň taslamasy (GES) nämedir? ................................................................2 

2. Nädip Bütindünýä banky ilkibaşdan bu taslama gatnaşdy we näme üçin Bütindünýä banky bu 

taslamany maliýeleşdirmegi göz öňünde tutýar? ............................................................................................3 

3. Taslamany kim maliýeleşdirýär? Nädip utgaşdyrýarlar? ..........................................................................4 

4. Taslama Täjigistanda we Merkezi Aziýada ýaşaýanlara nähili peýda getirer? .........................................4 

5. Bütindünýä banky köpçülikleýin täsirli maslahat berişleriň we gyzyklanýan taraplaryň gatnaşmagyny 

nädip üpjün edýär? ...........................................................................................................................................5 

6. Bahalandyrmalar we maslahatlar barada goşmaça maglumatlary nireden tapyp bilerin? .....................6 

7. Bütindünýä banky daşky gurşaw we sosial standartlarynyň berjaý edilşine nädip üpjün eder? .............6 

8. DGSTBB-iň geografik çäkleri .....................................................................................................................7 

9. Alternatiwalary seljermek.........................................................................................................................8 

10. Biologiki dürlilige nähili täsir ýeter? ...................................................................................................... 10 

11. Sebitde hereket edýän, suwy paýlaýyş boýunça hukuklar nähili dolandyrylýar? ................................. 11 

12. Bütin dünýä banky, taslamanyň garyp we ejiz ilaty gorajakdygyny nähili kepillendirýär? ................... 12 

13. Energiýa we suw howpsuzlygy nukdaýnazaryndan Täjigistanyň ilaty üçin nähili bähbitlere garaşylýar?

 12 

14. Göçürme nähili amala aşyrlýar? Bütin dünýä banky göçürlen adamlaryň ýaşaýyş serişdeleriniň 

goralmagyny nädip üpjün eder? .................................................................................................................... 12 

15. Adamlaryň taslamanyň durmuşyna ýetirýän täsiri boýunça arza-şikaýet etmäge mümkinçiligi barmy?

 14 

16. Bütin dünýä banky taslamanyň talaba laýyk gözegçiligini nädip üpjün edýär? .................................... 15 

17. Taslama durmuşa geçirilýän wagty Raýat jemgyýetçilik guramalary (RJG) nädip gatnaşyp bilýär? ..... 15 

18. Bendiň howpsuzlyk töwekgelçiligi nädip dolandyrylýar? ...................................................................... 16 

 

1. Rogun gidroelektrik stansiýasynyň taslamasy (GES) nämedir? 

Täjigistanda ýerleşýän Rogun gidroelektrik stansiýa taslamasy eksporta gönükdirilen ýaşyl energiýa 

taslamasydyr. 2033-nji ýylda gurlup gutaryljak 3780 megawat kuwwatlylygy bilen bu zawod 

Täjigistan üçin esasy energiýa çeşmesine öwrüler, hem-de Gazagystanda we Özbegistanda gazylyp 

alynýan ýangyçlaryň ornuny tutmak üçin energiýanyň takmynan 70% -ini eksport etmäge 

mümkinçilik berer. 

Netijede, Rogun Rogun gidroelektrik stansiýasy Merkezi Aziýada energiýa ýetmezçiligini aradan 

aýyrar we sebitiň energiýa ulgamlarynyň dekarbonlaşmagyna goşant goşar. Mundan başga-da, 

taslama Täjigistanda 10 million adama elýeterli, ygtybarly we durnukly elektrik energiýasyny üpjün 

eder we öz gezeginde içerki we sebitleýin sosial we ykdysady taýdan uly peýda getirer.  

2. Nädip Bütindünýä banky ilkibaşdan bu taslama gatnaşdy we näme 
üçin Bütindünýä banky bu taslamany maliýeleşdirmegi göz öňünde 
tutýar? 

Rogun gidroelektrik stansiýasy, Wahş derýasyndaky 2017-nji ýyldan bäri gurulýan we 2033-nji ýylda 

doly ulanylyşa girizilmegine garaşylýan bent we suw howdanyny öz içine alýar. 

2011-2014-nji ýyllar aralygynda Täjigistan hökümetiniň haýyşy boýunça Bütindünýä banky teklip 

edilýän Rogun gidroelektrostansiýasynyň wajyplylygyna baha bermek maksady bilen halkara 

ülňülerine laýyklykda tehniki-ykdysady bahalandyryş (TYB) we daşky gurşawa we sosial täsiriniň 

baha bermek (DGSTBB) resminamalaryny jikme-jik taýýarlamagyny maliýeleşdirdi. 

Bahaldyrylyşyň ikisi hem halkara gözegçiligi üçin açykdy we goňşy ýurtlar bilen gepleşikler üçin 

maglumat berildi. 

Mundan başga-da, Bütindünýä banky iki sany garaşsyz bilermenler toparyny maliýeleşdirdi: Bent 

howpsuzlygy boýunça bilermenler topary (BHBT) we Daşky gurşaw we sosial bilermenler topary 

(DGSB). Bu toparyň wezipesi halkara hil ülňüleriniň berjaý edilşiniň garaşsyz maslahatlar we 

teklipler arkaly obýektiwligini we ygtybarlylygyny  üpjün etmekdi. Topar taslama boýunça işleýän 

geňeşçileriň çaklamalaryna göz aýlaýan we zerur bolan halatynda berk tehniki, ykdysady we durmuş 

ülňülerine laýyk gelýän goşmaça maglumatlary ýa-da gözlegleri talap edýän hünärmenlerden 

ybaratdy. 

Rogun gidroelektrik stansiýanyň gurluşygy 2017-nji ýylda esasy bentiň gurluşygyna potratçy 

saýlamak bilen resmi taýdan başlandy. Bütindünýä banky we beýleki halkara maliýe guramalary şol 

döwürde goňşy ýurtlaryň bimazalygy bolanlygy sebäpli taslama gatnaşmazlyk kararyna geldi. 

Uzagyndan bu meseleler çözüldi. Şeýle-de bolsa, Täjigistan hökümeti tehniki-ykdysady 

bahalandyryşyň we bilermenler toparynyň tekliplerini ýerine ýetirmäge synanyşdy. 

Taslamany jemgyýetçilik serişdelerinden maliýeleşdirmekde kynçylyklar bilen ýüzbe-ýüz bolan 

hökümet, 2021-nji ýylda durnukly maliýe çarçuwasynyň çäginde taslamanyň nädip maliýeleşdirilip 

bilinjekdigini kesgitlemek üçin Bütindünýä bankyna ýüz tutdy. Muňa jogap edip, Bütindünýä banky 

maliýeleşdirmegiň amatly usullaryny seljerdi we taslamanyň göwrümininiň Täjigistanyň 

ykdysadyýetine garanyňda ululygyny göz öňünde tutup, taslamanyň maliýe ukyplylygyny üpjün 

etmek üçin taslamany eksporta gönükdirilen kärhana öwürmegi maslahat berdi. 

Rogun gidroelektrostansiýasyna dürli çözgütler hökmünde dürli bent belentliklerini we beýleki 

täzelenip bilýän tehnologiýalar taslamanyň tehniki-ykdysady bahalandyryş barlag işiniň bir bölegi 

hökmünde düýpli bahalandyryldy we teklip edilýän maliýeleşdiriş usullarynyň çäginde täzelendi. Üç 

dürli bent belentligi bahalandyryldy we hökümet ýokary ykdysady we daşky gurşaw görkezijilerine 

esaslanyp iň ýokary belentligindäki benti maksadalaýyk hasaplady. 2024-nji ýylda geçirilen gaýtadan 

seljerme Rogun gidroelektrostansiýasy sebitiň pes uglerodly geljege geçmegini goldap, arassa we 

elýeterli esasy ýük elektrik energiýasy bilen üpjün etmek üçin iň arzan çözgüt bolup galýandygyny 

tassyklady. Taslama, Täjigistanda we esasanam Gazagystanda we Özbegistanda ýel we gün ýaly 

dikeldilýän energiýanyň köp mukdarda sarp edilmegine mümkinçilik berýän göwrümde elýeterli 

elektrik energiýasy bilen üpjün edýär. 

Bu bahalandyrmalara esaslanyp we goňşy ýurtlaryň goldawy gazanylandan soňra, Bütindünýä banky 

hökümetiň 2023-nji ýylda 15 million dollarlyk granty (Rogun gidroelektrik taslamasy üçin 

maliýeleşdiriş çarçuwasy üçin tehniki kömek, P178819) tassyklamagy bilen hökümetiň bu taslama 

tehniki kömek bermek haýyşyna oňyn jogap berdi. Aziýa infrastruktura maýa goýum bankynyň 5 

million dollarlyk goşmaça granty bilen bu grant, taslamanyň iň häzirki zaman tehniki çözgütlerden 

we nou-haudan peýdalanmagyny, täjirçilik çarçuwasynyň çäginde ýola goýulmagyny we makro-

maliýe, ekologiýa we sosial taýdan durnukly bolmagyny üpjün edýär. Rogun tehniki kömek 

taslamasy esasynda maliýeleşdirilýän esasy işler, şol bir wagtyň özünde; (i) bilelikde 

maliýeleşdirmegiň mümkinçiligini öwrenmek üçin ösüş hyzmatdaşlary bilen gepleşiklere başlan 

taslama üçin maliýeleşdiriş bukjasyny taýýarlamagy öz içine alýar (aşakdaky jikme-jik serediň); (ii) 

Bent howpsuzlygy boýunça bilermenler toparyny we Daşky gurşaw we sosial bilermenler toparyny 

döretmek (2022-nji ýyldan bäri); (iii) bähbitleri paýlaşmak maksatnamasyny işläp düzmek; we (iv) 

daşky gurşaw we sosial gurallaryny kämilleşdirmek. 

2023-nji ýylyň iýun aýynda Bütindünýä banky Rogun gidroelektrostansiýasyny goldamak üçin köp 

tapgyrly çemeleşme maksatnamasyny (MPA) taýýarlamaga resmi taýdan başlady. Köp tapgyrly 

çemeleşme maksatnamasy bu taslamaň çäginde 2025-2035-nji ýyllar aralygynda Halkara Ösüş 

Assosiasiýasynyň (IDA) 650 million dollar maliýeleşdirmegini üpjün eder, birinji tapgyr üçin 350 

million dollar meýilleşdiriler. 2024-nji ýylyň oktýabr aýynda taslama tehniki baha berilmegiň  we 

ylalaşymagyň üstünlikli tamamlanmagy netijesinde 2024-nji ýylyň 17-nji dekabrynda Bütindünýä 

bankynyň geňeşi tarapyndan köp tapgyrly çemeleşme maksatnamasynyň birinji tapgyry tassyklandy. 

3. Taslamany kim maliýeleşdirýär? Nädip utgaşdyrýarlar? 

Täjigistan hökümetiniň haýyşy boýunça Bütindünýä banky Rogun utgaşdyryş toparyna (RCG) 

ýolbaşçylyk edýär. Rogun gidroelektrostansiýasyny maliýeleşdirmekde birnäçe ösüş hyzmatdaşlary 

gyzyklanma we isleg bildirdiler, şol sanda: Aziýa Ösüş Banky (ADB), Aziýa Infrastruktura Maýa 

goýum Banky (AIIB), Ýewropa Maýa Goýum Banky (EIB), Ýewropa Bileleşigi (EUB), Yslam Ösüş 

Banky (IsDB) we Arap gaznalary (OPEK Halkara Ösüş Gaznasy, Saud Gaznasy, Abu Dabi Gaznasy, 

Kuweýt Gaznasy) we başgalar. Bütindünýä banky bilen bilelikde bu guramalar halkara ülňülerine 

laýyk gelýän taýýarlyk we durmuşa geçiriş şertli taslama üçin 3 milliard ABŞ dollaryna çenli 

ýeňillikli goldaw toplap biler. Rogun utgaşdyryş topar platformasy, taslama taýýarlanyşyna we 

soňraky ýerine ýetirilişine bilelikde gözegçilik etmek üçin utgaşdyryjy mehanizm bolup hyzmat 

edýär. Bu, şeýle hem, taslama bilen baglanyşykly möhüm meseleler, hem-de has giň energiýa 

pudagyndaky özgertmeler we maliýe durnuklylygy boýunça hökümete berlen strategiki 

maslahatlaryň umumy yzygiderliligini we sazlaşygyny üpjün edýär. 

4. Taslama Täjigistanda we Merkezi Aziýada ýaşaýanlara nähili peýda 
getirer?  

Rogun gidroelektrostansiýasy Täjigistanda we Merkezi Aziýada raýatlaryň durmuşyna peýda 

getirmek mümkinçiligine eýedir. Doly işe girizilenden soň, 10 million adama elýeterli, ygtybarly we 

durnukly elektrik energiýasy bilen üpjün etmegine garaşylýar. Taslama, şeýle hem milli peýdany 

paýlaşmak maksatnamasy arkaly maddy-hal ýagdaýy pes bolan Täjiklere gönükdirilen has ýokary 

sosial çykdajylar üçin maliýe giňişligini döreder we HPG-nyň Syýasaty utgaşdyrmak guralyna 

laýyklykda makroykdysady we maliýe durnuklylygyny berkitmäge goşant goşar.  

Merkezi Aziýa sebiti häzirki wagtda elektrik energiýa çeşmeleriniň 80% -ini emele getirýän gazylyp 

alynýan ýangyçlara uly bil baglaýar. Rogun gidroelektrostansiýasy tarapyndan öndürilen energiýanyň 

70% -iniň Gazagystana we Özbegistana eksport edilmegine garaşylýar, bu taslama Kömürturşy 

gazynyň zyňyndylaryny (CO2) azaldar we sebitde energiýa ýetmezçiligini azaldar. Şeýle hem, barha 

artýan energiýa islegini kanagatlandyrmak, gaýtadan dikeldilýän energiýa geçişini goldamak we 

sebitiň sap nol zyňyndy maksatlaryna ýetmek üçin gün we ýel ýaly aralyk çeşmeleriň hyzmatlaryny 

deňleşdirmäge kömek eder. Has giňişleýin aýdylanda, bu taslama bilen sebitdäki elektrik bazarynyň 

ösmegine we energiýa boýunça sebitleýin hyzmatdaşlygyň mundan beýläk-de ösmegine garaşylýar. 

Bu ösüşler bilen hususy pudagyň maýa goýumlarynyň höweslendirilmegi, ykdysady öndürijiligiň 

ýokarlandyrmagy we arassa energiýa geljeginiň goldanylmagy garaşylýar. 

Netijede, Rogun gidroelektrostansiýasy sebit derejesinde suw howpsuzlygyny we klimat 

durnuklylygyny güýçlendirer. Teoretiki taýdan iň güýçli suw joşmasy bolup biljek ýer, ýagny "Aşaky 

kaskad" diýlip atlandyrylýan Rogunyň aşaky akymyndaky Nurek bendi we beýleki gidroelektrik 

taslamalary mümkin bolan iň güýçli sile garşy durup biljek derejede gurulan däldir. Bu 

nukdaýnazardan Rogun suw howdanynda bar bolan ammarlary ulanyp, aşaky suw desgalaryny, şol 

sanda Nurek ýaly desgany suw joşmalaryndan goramak arkaly Rogun möhüm goşmaça peýda getirer. 

5. Bütindünýä banky köpçülikleýin täsirli maslahat berişleriň we 
gyzyklanýan taraplaryň gatnaşmagyny nädip üpjün edýär? 

2008-nji ýyldan başlap, Rogun gidroelektrostansiýasynyň dürli taraplary (ýagny daşky gurşaw we 

sosial töwekgelçilikler we daşky gurşaw we sosial çarçuwasy (DGSÇ) resminamalary, kenarýaka 

täsiri, peýdany paýlaşmak mehanizmleri) boýunça jemgyýetçilik guramalary bilen yzygiderli 

giňişleýin maslahatlar geçirildi, aşakda görkezilişi ýaly 2022-nji ýyldan bäri bu maslahatlaryň 

ýygylygy we gerimi ýokarlanýar. 

2023-nji ýylyň dekabrynda daşky gurşaw we sosial täsire baha bermek (DGSTBB) resminamasy neşir 

edilmezden ozal taslamanyň esasy ýerine ýetiriji guramasy bolan Rogun Taslamany Dolandyryş 

Topary (TDT) 2022-2023-nji ýyllarda göçürip ýerleşdirme, ýaşaýyş durmuş, jemleýji täsirler we 

zähmet şertleri ýaly meseleleri ara alyp maslahatlaşmak üçin milli we halkara jemgyýetçilik 

guramalary bilen birnäçe maslahat geçirdi. 2024-nji ýylyň ýanwar aýynda Daşky gurşawa we sosial 

täsire baha bermek we daşky gurşaw we sosial dolandyryş meýilnamasy boýunça goşmaça 

maslahatlar Duşanbede we zyýan çeken jemgyýetlerde geçirildi. 

2024-nji ýylyň iýunynda Duşanbe we göçüriş sebitlerinde üç sany uly maslahat geçirildi, hem-de 

göçüriş we durmuşy dikeltmek çarçuwasy (GDDÇ) ara alnyp maslahatlaşyldy. Açyklamak üçin 

göçüriş we durmuşy dikeltmek çarçuwasyny jemlemekde teswirlere garaldy. 

Taslamanyň täsir ýetiren adamlarynyň zerurlyklaryna düşünmekde bu geňeşmeler möhüm ähmiýete 

eýe boldy. Bularyň içine ýaşaýyş jaýlaryny, desgalary we ýerleri çalyşmak; goldaýan sosial 

infrastruktura girmek; we eklenjini dikeltmek boýunça uzak möhletleýin tagallalara gatnaşmak 

girýändir. Bütindünýä banky, hökümet gatnaşmazdan bu täsirleri çeken toparlar bilen ara alyp 

maslahatlaşmagy başardy. Ara alyp maslahatlaşmalar maglumat beriji boldy, esasanam göçürmek, 

öwezini dolmak we durmuşy dikeltmekdäki kynçylyklary ýüze çykarmakda. 

Rogun Taslamany Dolandyryş Topary, şeýle hem Gazagystanyň Almaty şäherinde (2023-nji ýylyň 

Noýabr aýy) goňşy ýurtlar we raýat jemgyýeti guramalary bilen maslahatlaşyp, kenarýaka döwletleri 

gyzyklandyrýan ekologiýa, sosial we tehniki meselelere ünsi çekdi. Bütindünýä banky, Özbegistanyň 

Daşkentde (2024-nji ýylyň oktýabr aýy) kenarýaka meseleleri boýunça geňeşmeler gurady. Beýleki 

kenar ýakasyndaky döwletlerde naslahatlar meýilleşdirilýär. 

Has giňişleýin aýdylanda, her bir daşky gurşaw we sosial resminamasy maslahatlaşmazdan ozal aýan 

edilipdi. Şonuň esasynda maslahatlaşyldy, täzeden seredildi we gaýtadan aýan edildi. Göçürmek we 

durmuşy dikeltmek üçin jogapkär döwlet edarasy bolan TDT we Rogun suw basma zonasy boýunça 

müdirlik zyýan çeken jemgyýetlerde wagtal-wagtal ýygnaklar geçirýärler, esasanam bentiň daşky 

gurşawa we jemgyýete ýetirýän täsiri boýunça. Suw astynda galýan sebitler boýunça Müdirligiň 

göçürmek we maslahat bermek işleri barada has giňişleýin maglumaty web sahypasynda tapyp 

bilersiňiz: mmz.nbo-rogun.tj. 

Geljekde, gyzyklanýan taraplaryň gatnaşygy meýilnamasy, taslamany durmuşa geçirmegiň 

dowamynda jemgyýetçilik guramalary we gyzyklanýan taraplar bilen üznüksiz gatnaşmak üçin 

jikme-jik çarçuwany beýan edýär. Bu maslahatlar yzygiderli ýygnaklary, maglumatlary paýlaşmagy 

we açyk sesleniş kanallaryny öz içine alar. Gyzyklanýan taraplaryň gatnaşygy meýilnamasy, 

gatnaşygyň işjeňligini görkezmek üçin yzygiderli täzelenýän resminama. 

Şeýle hem, arza-şikaýet mehanizmini has-da güýçlendirmek, göçüriş boýunça hereket 

meýilnamasyna we Durmuşy dikeltmek meýilnamasyna gözegçilik etmek, jyns meselelerini çözmek 

we peýdany paýlaşmak meýilnamasyny düzmek we durmuşa geçirmek üçin halky çekmek üçin 

serişdeler elýeterli bolar. 

Netijede, ýokary daşky gurşaw we sosial töwekgelçilikleri we gyzyklanýan taraplaryň aladalaryny 

ykrar edip, Bütindünýä Banky jemgyýetleriň we jemgyýetçilik guramalarynyň Rogun GES-a 

gatnaşmak üçin aç-açanlygyny we mümkinçiliklerini güýçlendirmek üçin goşmaça çäreleri görýär. 

Bu, Bütindünýä bankynyň işgärleri we ýolbaşçylary bilen gyzyklanýan jemgyýetçilik guramalarynyň 

arasynda çärýekleýin ýygnaklary öz içine alýar. 

Bankyň daşky gurşaw we sosial çarçuwasy barada has giňişleýin maglumat üçin şu ýere basyň: 

https://www.worldbank.org/en/projects-operations/environmental-and-social-framework 

6. Bahalandyrmalar we maslahatlar barada goşmaça maglumatlary 
nireden tapyp bilerin? 

Ähli degişli resminamalar we bildirişler Rogun Taslamanyň Dolandyryş Topary (Rogun TDT) 

tarapyndan dolandyrylýan esasy taslama web sahypasynda www.energyprojects.tj ýerleşdirildi. 

Suw basma zolagy Müdirliginiň web sahypasy: mmz.nbo-rogun.tj. 

Daşky gurşaw we sosial gurallar Bütindünýä bankynyň daşarky web sahypalarynda bar: 

Rogun gidroelektrik stansiýasynyň taslamasyny maliýeleşdirmek üçin tehniki kömek 

Rogun gidroelektrik stansiýasynyň taslamasyny durnukly maliýeleşdirmek 

7. Bütindünýä banky daşky gurşaw we sosial standartlarynyň berjaý 
edilşine nädip üpjün eder? 

 

Bütindünýä bankynyň serişdeleri bilen maliýeleşdirilýän ähli taslamalar Bütindünýä bankynyň 

daşky gurşaw we sosial çarçuwasyna (DSÇ) doly laýyk gelmelidir. DSÇ-yň maksady daşky 

https://www.worldbank.org/en/projects-operations/environmental-and-social-framework

gurşawyň durnuklylygyny, sosial ösüşi we Bütindünýä banky tarapyndan goldanýan taslamalara 

goşulmagyny üpjün etmek.  

Bütindünýä bankynyň daşky gurşaw we jemgyýetçilik hünärmenleri Rogun Taslamasynyň 

dolandyryş toparyna we suw basma zolak müdirligine taslama çäreleriniň Bütindünýä bankynyň 

DSÇ resminamalary bilen doly laýyk gelmegini üpjün etmek boýunça giň goldaw berýär. Bu, 

daşky gurşawa we sosial täsire baha bermek (DGSTBB) / Daşky gurşaw we sosial dolandyryş 

meýilnamasy (DGSDM), göçürmek we durmuşy dikeltmek dolandyryş çarçuwasy (GDDDÇ) / 

göçüriş boýunça hereket meýilnamasy (GHM), Zähmeti dolandyrmak meýilnamasy (ZDM), 

gyzyklanýan taraplaryň gatnaşygy meýilnamasy (GTGM) we beýleki daşky gurşaw we sosia; 

dolandyryş meýilnamalaryny öz içine alýar. 

Rogun GES-yň daşky gurşawa ýetirýän täsiri, DGSTBB taslamasynyň we oňa goşulan Daşky 

gurşaw we sosial dolandyryş meýilnamasynyň (DGSDM) esasyny düzüp, hökümetiň adyndan 

maslahat beriş firmasy tarapyndan garaşsyz baha berildi. Bular 2023-nji ýylyň dekabrynda neşir 

edildi we gyzyklanýan taraplar bilen maslahatlaşmak üçin esasy ýumşaklyk çäreleri kesgitlenildi. 

Kanuny taýdan berkidilen resminama we Maliýe şertnamasynyň bir bölegini emele getirýän Daşky 
gurşaw we durmuş borçnamalary meýilnamasy, hökümetiň “netijelilige” ýa-da haýsydyr bir 
serişdäni almazdan ozal durmuşa geçirjek maddy çärelerine we hereketlerine salgylanmalary, 
şeýle hem durmuşa geçirilende ýerine ýetirilmeli ähli talaplar barada maglumatlary (işgärler, 
hasabat we aç-açanlyk) öz içine alýar. Bu amal, taslama ömrüniň dowamynda DGSÇ-yň talaplarynyň 
berjaý edilmegini goldaýar. 

Bütindünýä banky, Daşky gurşaw we sosial syýasatyň 51-nji bölümine laýyklykda bu gurallaryň ýolbaşçylara 

töwekgelçilikleri we olary azaltmak boýunça çärelerini duýdurmak ýeterlikdir diýip hasaplaýar: 

 

“51. Bank, taslama baha bermezden ozal daşky gurşaw we sosial töwekgelçilikleri we ýokary töwekgelçilikli 

we düýpli töwekgelçilikli taslamalaryň täsiri bilen baglanyşykly resminamalary aýan eder. Bu resminamalar 

taslama daşky gurşawa we sosial baha bermegi görkezer we taslama ýa-da gutarnykly görnüşde berler 

(eger bar bolsa).  Resminamalar, ýeterlik derejede taslamanyň esasy töwekgelçiliklerine we täsirlerine 

sereder, hem-de gyzyklanýan taraplara habar bermek we Banka karar bermäge mümkinçilik bermek üçin 

ýeterlik maglumatlary öz içine alar. Jemleýji ýa-da täzelenen resminamalar elýeterli bolanda aýan ediler.” 

Mundan başga-da, häzirki wagtda birnäçe Daşky gurşaw we Sosial dolandyryş meýilnamalary we 

çarçuwalary taýýarlanýar, beýlekiler iň soňky elýeterli maglumatlary görkezmek üçin ýakyn aýlarda 

täzelener.   DGSTBB, DGSDM, ulgamlaýyn täsire baha bermek (UTBB) we beýleki möhüm gurallaryň soňky 

görnüşleriniň tamamlanmagy we aýan edilmegi taslamanyň netijeliligi üçin şertlerdir. 

Şeýle-de bolsa, biodürlüligi öwrenmek ýaly köp möhüm barlag işleri eýýäm tamamlandy we netijeleri 

Täjigistan hökümeti tarapyndan taýýarlanan we Bütindünýä banky tarapyndan maliýeleşdirilýän DGSTBB 

2014 bilen gabat gelýär. Soňky geçirilen barlag işleri, öňki netijelere täsir edip biljek möhüm üýtgeşmeleri 

ýüze çykarmady. 

8. DGSTBB-iň geografik çäkleri 

DGSTBB-iň başlangyç çäkleri Rogun bilen aşaky akymdaky Nurekdäki bentiň arasyndaky bölüme 

gönükdirildi, aşaky akymyň Nurek bendine täsiriniň minimal boljakdygy çaklmak bilen. Ýaňy-ýakynda we 

maslahatlar wagtynda alnan seslenmelerden soň, täzelenmeli DGSTBB-iň çäklerine (taslama güýje 

girmänkä tamamlanmaly) Wahş we Amu Derýa derýalarynyň aşaky akymlaryny taslamanyň täsir çägine 

goşmak üçin giňeldildi. Doly maksatlar üçin möhüm bolsa-da, bu üýtgeşmäniň şu wagta çenli berilen 

netijeleri düýpgöter üýtgetmegine garaşylmaýar. 

Suw howdany doldurylanda täsirleri azaltmak üçin täsiriň netijesini ýumşatmak çäreleri döredildi. 

Bütindünýä banky, aşaky ulanyjylara şol sanda işiň ilkinji ýyllarynda-da düýpli ýaramaz täsirleriň 

garaşylmaýandygyna, garaşsyz üçünji taraplaryň bahaldyryşyny tassyklaýar. 

9. Alternatiwalary seljermek 

2011-nji ýyl bilen 2014-nji ýylyň arasyndaky döwürde, Bütindünýä banky tarapyndan 

maliýeleşdirilýän Rogun gidroelektrik stansiýasynyň (GES) taslamasyna degişli tehniki ykdysady 

bahalandyryş işlenip düzülen wagty, hem-de 2021-nji ýylda maliýeleşdirmegiň görnüşleri seljerilýän 

wagty, bentleriň dürli beýikligi, hem-de beýleki täzelenýän tehnologiýalar bilen bir hatarda Rogun 

gidroelektrik stansiýasy üçin dürli görnüşler üns bilen seljerildi. Taýsyz ykdysady, hem-de daşky 

gurşaw görkezijileriniň esasynda, iň belent benti bolan görnüşi saýlandy. Taslama baha berlen wagty 

geçirlen täze seljermeler, Rogun gidroelektrik stansiýasynyň, sebitde az uglerodly geljege geçişi 

goldamak bilen, iň arassa, hem-de elýeterli elektrik energiýasyny üpjün etmek üçin iň az çykdaýjyly 

çözgüt bolup durýandygyny tassyklady.  

1. Bendiň belentlikleriniň görnüşleri 

Tehniki-Ykdysady bahalandyryş barlaglary işlenip düzülende, taslama üçin iň talaba laýyk bolanyny 

saýlamak üçin bendiň belentligi boýunça dürli görnüşlere baha berildi. 335 metr (deňiz derejesinden 

1290 metr ýokardaky doly üpjünçilige gabat gelýän), 300 metr (deňiz derejesinden 1255 metr 

ýokardaky doly üpjünçilige gabat gelýän), hem-de 265 metr (deňiz derejesinden 1220 metr ýokardaky 

doly üpjünçige gabat gelýän) bolmak bilen bendiň belentligine laýyk gelýän doly üpjünçiligiň üç 

derejesi seljerildi. Her bir belentlik, 3600 mWt bilen 2000 MWt çenli aralykda bellenen dürli energiýa 

önümçilik kuwwatyna laýyklygy nukdaýnazaryndan seljerildi, şeýlelikde jemi dokuz görnüş 

öwrenildi. 

Tehniki-ykdysady bahalandyryş barlaglary netijesinde, taslamalara degişli üýtgetmeler, hem-de 

täsirleri ýumşadyjy çäreler girizmek şerti bilen, bendiň belentliginiň üç görnüşiniň hem halkara 

howpsuzlyk kadalaryna laýyklykda gurlup, ulanylyp biljekdigi barada netijä gelindi. Deňiz 

derejesinden 1290 metr ýokarda bolan, iň ýokary beýiklikdäki bent, köp sanly ykdysady we ekologiki 

täsirler nukdaýnazaryndan iň amatlysy diýlip hasaplandy. Tehniki – ykdysady esaslandyrmanyň 

netijesinde, energiýa öndürmek, hem-de Täjigistanyň elektrik energiýa ulgamyna iň oňaýly umumy 

täsiri nukdaý nazaryndan, ýokary öndürijiligi sebäpli iň beýik görnüş maslahat berildi. Halkyň 

göçmegine iň ýokary täsirine gramazdan, hökümet tarapyndan saýlanan belendiň ýokary beýikligi, 

birnäçe esasy ýagdaýlar sebäpli özüni ödedi: 

Ykdysady netijeliligi: bendiň ýokary beýikliginiň (335 metr), ulgamlaýyn çykdaýjylaryň iň ýokary 

derejede tygşytlanmagyny, hem-de umumy ykdysady bähbitleri üpjün edýändigi anyklandy. 

Ykdysady seljermeler, bu görnüşiň Täjigistanyň elektrik energiýa ulgamyna möhüm derejede oňyn 

täsir etjekdigini, şol sebäp bilen hem onuň energiýa önümçiligi we ykdysady netijelilik nukdaý 

nazaryndan iň bähbitli görnüş bolup durýandygyny görkezdi.  

Bendiň howpsuzlygy we tehnikasy boýunça düşünjeler: Tehniki ykdysady bahalandyrylmagynyň 

netijesinde, taslama degişli üýtgetmeleri, hem-de ekologiki täsiriň peseldilmegi boýunça çäreleri 

girizmek şerti bilen iň ýokary beýiklikdäki bendiň halkara howpsuzlyk kadalaryna laýyklykda gurlyp, 

ulanylyp biljekdigi barada netijä gelindi. Bu görnüş, bendiň uzak möhletli howpsuzlygy, hem-de 

netijeli ulanylmagy nukdaý nazaryndan tehniki taýdan esaslandyryldy. 

Daşky gurşawa, hem-de jemgyýete täsiriniň ýumşadylmagy: iň beýik bendiň, köp sanly ilatyň 

göçmegine eltýändigine garamazdan, daşky gurşawa we sosial täsirine baha berilmeginiň (DGST) 

netijesinde, mejbury göçmegiň täsirlerini ýumşatmak boýunça çäreler kesgitlendi. Göçüş 

meýilnamalarynyň düzümine, ýitirlen emlägiň öwezini dolmak, täze öýleri gurmak, hem-de ejir 

çeken öý hojalykçylarynyň täze ýerlerinde öz durmuşlaryny gurup bilmegine kömek bermek üçin, 

olaryň ýaşaýyş serişdeleriniň çeşmelerini dikeltmek boýunça çäreler girizildi.  

Maýa goýumyň ygtybarly hyzmat beriş möhleti: Iň beýik bentli görnüş, maýa goýumyň uzak möhletli 

hyzmat berip bilmegi nukdaý nazaryndan hem, iň ygtybarly görnüş diýlip hasaplandy. Çöküş 

barlaglarynyň seljerilmegi, Rogun suw howdanynyň hyzmat beriş möhletiniň takmynan 115 ýyla 

barabar boljakdygyny, munuň bolsa Nurek suw howdanynyň çöküntgi bilen dolma tizligini möhüm 

derejede peseltjekdigini, hem-de uzak möhletiň dowamynda derýanyň üznüksiz sazlanmagyna 

mümkinçilik berjekdigini görkezdi.  

Garşylykly oňşuk we duýgurlyk: Tehniki-ykdysady taýdan bahalandyrylanda, bendiň beýikliginiň 

dürli görnüşleriniň arasyndaky, maliýe töwekgelçiligi, makro ykdysady netijeler, durmuş we daşky 

gurşawa täsiri ýaly dürli garşylykly oňşuklar, şeýle hem döwletleriň arasyndaky pudaklaýyn 

ylalaşyklar, hem-de iki taraplaýyn bähbitler bilen baglanşykly mümkinçilikler seljerildi. Düzgün 

boýunça iň ýokary beýiklige eýe bolan bentli gönüş, köp sanly duýgurlyk nukdaýnazaryndan iň 

ýokary bähbidi görkezdi, bu hem ony göçüş boýunça has ýokary täsirine garamazdan iň amatly 

saýlaw ýagdaýyna getirdi.  

Netijede, iň ýokary beýiklikdäki bentli görnüşi saýlamak baradaky çözgüdiň, göçüşiň täsirlerini 

ýumşatmak boýunça çäreleri amala aşyrmak bilen, umumy bähbitleri iň ýokary derejä çykarmaklyga 

üns berip, ykdysady, tehniki, ekologiki we durmuş ýagdaýlaryna toplumlaýyn baha bermegiň 

esasynda kabul edilendigini aýtmak bolar.  

Hökümet, iň beýik bendiň saýlanmagynyň, bendiň we suw howdanynyň töweregindäki fiziki we 

ykdysady özgermeleriň artmagyna eltýändigini kabul edýär, hem-de Taslamadan ejir çeken ilat (PAP) 

bilen maslahatlara esaslanyp, hem-de howpsuzlygy we ýerdäki ýaşaýyş serişdelerini gözöňünde 

tutup, ilaty göçürmek üçin iň amatly ýerleri saýlamaklyga we olary üpjün etmäge borçlanýar. Mundan 

başga-da hökümet, esasan suw astynda galýan sebitlerden uzakda ýerleşen ilatyň  göçürişlerinden 

gaça durar. 

Bütin dünýä banky tarapyndan 2021-nji ýylda tamamlanan Rogun gidroelektrik stansiýasynyň 

mäliýeleşdirmegiň görnüşleriniň seljerilmeginde, bendiň bu beýikligine gaýtadan baha berildi we iň 

beýik bendiň saýlanmagynyň esasy tassyklandy. Seljermeler, bendiň iň ýokary beýikliginiň (335 

metr), ulgamlaýyn çykdaýjylaryň has tygşytlanmagyny berjekdigini we energiýa öndürmek we 

ykdysady täsir nukdaý nazaryndan möhüm aýratynlyklary üpjün etjekdigini görkezdi. Çöküş tizligini 

peseltmegiň hasabyna suw howdanynyň iň uzak hyzmat beriş möhletini üpjün edip (100 ýyldan 

artykmaç), hem-de aşak akym ugrunda suw joşmagyna garşy has gowy gorag üpjün edip 

(Täjigistanyň we kenar ýaka ýurtlaryň, howa şerlterindäki üýtgemeleriň netijesinde suw joşmalara 

garşy has ýokary goragyny üpjün edip) gidro energiýa mümkinçiligini iň ýokýary derejä 

çykarýandygy sebäpli, iň belent bent saýlanyp alyndy. Mundan başga-da, bendiň iň ýokary beýikligi, 

artykmaç elektrik energiýasyny goňşy ýurtlara eksport etmek, munuň netijesinde hem sebitdäki 

energiýa howpsuzlygyny we hyzmatdaşlygy ýokarlandyrmak ýaly strategiki maksatlary goldaýar.  

2. Ulanyşdan çekmek 

Maliýeleşdiriş görnüşleriniň seljerilmeginiň netijesinde, taslamanyň üçden bir bölüminden köpüsiniň 

eýýam tamamlandygy sebäpli, ony ulanyşdan çekmegiň we Wahş kaskady üçin howpunyň 

azaldylmagynyň, uly möçberde goşmaça çykdaýjylar, hem-de Rogun gidroelektrik stansiýasyndan 

öndürilmegine garaşylýan energiýanyň ornuny tutmak üçin zerur bolan maýa goýumlara eltjekdigi, 

hem-de elektrik energiýasyny eksport etmek boýunça möhüm derejede bähbitleriň ýitirilmegine 

etljekdigi, munuň bolsa häzirki tapgyrda taslamany tamamlamazlygy maksada laýyk bolmajakdygy 

barada netijä baryldy.  

3. Goşmaça tehnolgiýalar: Gün hem-de ýel. 

Bütin dünýä banky tarapyndan, taslama baha berlen wagty geçirlen modelirlemek boýunça giňişleýin 

sebitleýin işler, Merkezi Aziýada arassa we elýeterli düýpli elektrik energiýasyny üpjün etmek üçin 

iň az çykdaýjyly çözgüt hökmünde Rogun Gidorelektrik stansiýasynyň saýlanýandygyny görkezdi. 

Bu taslama, gazylyp alynýan ýangyja baglylygy azaldyp, hem-de sebitde uglerod zyňyndylarynyň 

derejesini azaltmak ugrundaky maksatlary goldap, täzelenýän energiýanyň üpjünçiligini möhüm 

derejede artdyrmaga niýetlendi. Sebitleýin meýilnamaryň seljerilmeginiň netijesinde, beýleki iri 

gidro energiýa taslamalary bilen bir hatarda Rogun Gidorelektrik stansiýasynyň hem, gaz we kömür 

energiýasynyň ornuny tutjakdygyna, hem-de gün we ýel energiýasy ýaly beýleki üýtgeýän täzelenýän 

energiýa çeşmelerini mundan beýläk hem ösdürmegiň durnuklylygyny üpjün etjekdigine garaşylýar.  

Rogun gidroelektrik stansiýasy tarapyndan öndürilýän elektrik energiýasynyň bahasy, adaty ýük 

astynda beýleki çeşmelere garanyňda has bäsleşik ukyply bolup, hem Täjigistan üçin, hem-de 

Merkezi Aziýanyň has giň sebitleri üçin iň az çykdaýjyly üpjünçilik görnüşiniň bir bölegi bolup 

durýar. Bu hem elektrik energiýasyna bolan gün-günden artýan talaby kanagatlandyrmak we sebitiň 

ykdysady ösüşini we ösüş çemeleşmelerini goldamak üçin aýgytly çözgüt ähmiýete eýedir. Mundan 

başga-da bu taslamanyň Gazagystan we Özbegistan ýaly goňşy ýurltara artykmaç elektrik energiýany 

eksport etmek mümkinçiligi, taslamanyň sebitdäki energiýa howpsuzlygyny we hyzmatdaşlygy 

berkitmekdäki ähmiýetini has hem öňe çykarýar.  

10. Biologiki dürlilige nähili täsir ýeter? 

Ekologiki we sosial çarçuwalaryna (ESÇ) laýyklykda Biologiki köp dürliligiň saklanmagy, 

taslamanyň düzümine girizildi.  

Biologiki dürliligi dolandyryş meýilnamasy (BMP), häzirki ýagdaýda taýýarlyk tapgyrynda bolup, 

taýýar bolan badyna maglumat üçin elýeterli bolar. Onuň tamamlanmagy, aýan edilmegi we kabul 

edilmegi, taslamanyň degişli bölümleri boýunça serişdeleri tölemegiň şertini emele getirýär. 

Ýerindäki barlaglaryň netijesinde, howply ýaşaýyş ýerleri ýüze çykarylmady. Şol sebäp bilen hem, 

Bütin dünýä bankynyň Ekologiki we sosial çarçuwalarynyň (ESÇ) 6 beglili çäklerine laýyklykda, 

Biologiki dürliligi dolandyryş meýilnamasyna arça tokaýlaryny we arna sebitlerini goramak üçin, 

arassa ýitgisiz meýilnama giriziler. Mundan başga-da, taslamanyň we ony ýerine ýetirmegiň 

düzümine girizilen çäreler bilen akymyň aşaky ugrundaky ekologiki ulgamlary goramak üçin hem-

de peselmeginiň öňüni almak üçin ekologiki ätiýaçlyk kadalary işlenip düzülýär.  

Gaýtadan seljerilen ulgamlaýyn täsiriň barlaglary (CIA) häzirki wagtda tamamlanma tapgyrynda 

bolup, olaryň netijeleri daşky gurşawa we jemgyýete täsirine ahyrky baha bermegiň (ESIA) 

düzüminde görkeziler. Mundan başga-da, taslamanyň düzümine, kiçi ölçegli tokaý oturtmak we 

tebigy täzelenme arkaly ýerdäki tebigy ýaşaýyş ýerleriniň dikeldilmegi, ýabany haýwanlaryň esasy 

görnüşleri üçin meýdanlaryň saklanyp galynmagy ýaly täsirleri ýumşatmak boýunça çäreler, hem-de 

jemgyýetiň bu täsirleriň amala aşyrylmagy we synlanmagyna gatnaşygyna garaşylýan, adamlar we 

ýabany haýwanlaryň gapma-garşylykly zerurlyklaryny kanagatlandyrmak boýunça maksatlaýyn 

çäreler girizilendir. 

11. Sebitde hereket edýän, suwy paýlaýyş boýunça hukuklar nähili 
dolandyrylýar? 

Rogun gidroelektrik stansiýasyny amala aşyrmagyň esasy ýörelgesi, bu taslamanyň gurluşyk, 

tamamlanyş we ulanyş tapgyrlarynda, suwy paýlaşmak ugrunda sebitde hereket edýän ylalaşyklara 

hormat goýjakdygyndan ybarat bolup durýar. 2014-nji ýylda daşky gurşawa we sosial täsire baha 

bermegiň (DGSTBB) netijesinde tassyklanşy, hem-de DGST-na gaýtadan baha bermegiň çäginde 

tassyklanşy ýaly, Täjigistan tarapyndan halkara ylalaşyklaryň hemişe berjaý edilmegi, akymyň aşaky 

ugrunda ähmiýetli täsirleriň bolmazlygyny üpjün eder. Täjigistanyň sebitleýin ylalaşyklar boýunça 

borçnamalary, Maliýeleşdiriş boýunça Şertnamada has jikme-jik bellener we taslama amala 

aşyrylýan wagty, aç-açanlygy üpjün etmek we maglumatlary paýlaşmak boýunça birnäçe çäreleriň 

üsti bilen gözegçilik ediler.  

Merkezi Aziýada suwy paýlaşmak baradaky ylalaşyk öz göz-başyny 1980-nji ýyllardan alyp gaýdýar. 

Halkara Suw Çeşmelerindäki suw serişdelerini goramak we ulanylşyny bilelikde dolandyrmak 

ugrunda hyzmatdaşlyk etmek baradaky 1992-nji ýylda baglaşylan Şertnama (Almata Şertnamasy), 

Syrderýa we Amyderýa howuzlarynda Merkezi Aziýa ýurtlarynyň arasynda suwy ýyllyk we 

möwsümleýin paýlamak baradaky kararlary kabul edýän Döwletara utgaşdyryjy suw hojalyk 

toparyny döretdi. 

Bu şertnamalara laýyklykda Täjigistan, bendiň gurluşygynyň tamamlanjak 2033-nji ýyla çenli suw 

howdanyndaky suw ätiýajynyň doly derejesine ýetmegi meýilleşdirmeýär. Munuň ýerine bu suw 

howdany, Täjigistana paýlanan suwa laýyklykda her ýyl tapgyrlaýyn doldurlar we doly derejesine 

2039-njy ýylda ýeter.  

Owganystanyň, Merkezi Aziýa ýurtlarynyň arasynda suwy paýlaşmak baradaky sebitleýin şertnama 

gantaşmandygyna garamazdan, Owganystan üçin howpy, Türkmenistanyň suwuň akym ugry 

boýunça Owganystandan has aşakda ýerleşýändigi bilen ýumşadylýar. Şol sebäp bilen hem 

Türkmenistanyň öňündäki sebitleýin borçnamalaryň berjaý edilmegi, Owganystandaky suw akymyna 

degilmezligini talap edýär. Soňky maglumatlara esaslanyp geçirlen garaşsyz seljerme, Rogun 

gidroelektrik stansiýasynyň, akymyň ugrundan aşakda ýerleşen ýurtlar üçin ähmiýetli zyýan 

ýetirmejekdigini tassyklaýar.  

Mundan başga-da Rogun we Nurek bentleri bilelikde ulanylan wagty, möwsümleýin suw ätiýaçlary 

saklanar/ gowulandyrlar. Akymyň ugrunyň aşagynda ýerleşýän ulanyjylar, taryhdaky ätiýaçlyk 

kadalaryna garanyňda, suwuň elýeterliliginde möhüm üýtgeme bolmazdan, agyr tomus aýlarynda 

hem suw almaga dowam ederler, Rogun suw howdany bolsa, Täjigistanyň zerur bolan wagtlary suw 

ýetmezçligini ýumşadyp, guraklyk döwründe jemlenen suwy goýbermek ukybyny artdyrar. 

12. Bütin dünýä banky, taslamanyň garyp we ejiz ilaty gorajakdygyny 
nähili kepillendirýär? 

Rogun gidroelektrik stansiýasynyň, 10 million adama ygtybarly we durnukly elektrik energiýasyny 

üpjün etmegine garaşylýar.  

Şeýle hem taslama, bar bolan durmuş gorag meýilnamalaryny berkitmegiň esasynda, garyp we ejiz 

öý hojalyklary we ilata gönükdirlen, bähbitleri paýlamak boýunça milli meýilnamanyň döredilmegini 

goldaýar. Bu meýilnama gurluşyk tapgyrynda, Rogun gidroelektrik stansiýasynyň elektrik 

energiýasynyň satylmagyndan alýan girdeýjileriniň 3%-ni alar, soňra bolsa bu paý 5% çenli artdyrlar.  

Bu taslamanyň çäginde, täze jaýlary we has gowy hilli desgalary (elektrik energiýasy we suw 

üpjünçiliginiň elýeterliligi) gurmak üçin serişdeler görnüşinde öwezler tölenjek, şeýle hem maşgala 

umumy ýerler beriljek, göçen täze ýerlerinde ýerdäki we beýleki ýaşaýyş serişdelerini dikeltmek üçin 

kömek beriljek 50.000-den gowrak adam göçürler. Göçenleri ýerleşdirmek üçin kömekçi durmuş 

infrastrukturalary (mekdepler, lukmançylyk edaralary we beýleki jemgyýetçilik desgalary) hem 

gurulýar ýa-da giňeldilýär.  

Şeýle hem Bank, giňişleýin jemgyýetçilik maslahatlara we raýat jemgyýetçilik guramalary bilen 

işleşmegiň dowamynda alnan garaýyşlara esaslanyp, taslama işlenip düzülýän we amala aşyrylýan 

wagty ilatyň iň ejiz gatlaklarynyň pikileriniň gözöňünde tutulmagyny üpjün etmek üçin Täjigistan 

hökümeti bilen hyzmatdaşlyk eder.  

13. Energiýa we suw howpsuzlygy nukdaýnazaryndan Täjigistanyň ilaty 
üçin nähili bähbitlere garaşylýar? 

Rogun gidroelektrik stansiýasy, häzirki wagtda elektrik energiýasynyň döwürleýin kesilmegine 

sezewar bolýan Täjigistan we Merkezi Aziýadaky maşgalalar we kärhanalar üçin durnukly, elýeterli 

elektrik energiýasyny üpjün eder. Bendiň suw howdany hem, suw joşmalaryny azaltmaga kömek 

berer we suwaryş, hojalyk maksatly suw üpjünçiliginiň ygtybarlylygyny ýokarlandyrar.  

14. Göçürme nähili amala aşyrlýar? Bütin dünýä banky göçürlen 
adamlaryň ýaşaýyş serişdeleriniň goralmagyny nädip üpjün eder? 

Taslamadan ejir çeken adamalaryň (PAP) abadançylygyny, göçmegini we ýaşaýyş serişdeleriniň 

bozulmagyny iň pes derejä ýetirmäge gönükdirlen taslamany işläp düzmegiň merkezi bölümini emele 

getirýär. Suw astynda galýan sebitler boýunça Müdirlik, suw howdanynyň suwunyň astynda galjak 

sebitlerde ýaşaýandygy sebäpli ýa-da howpsuzlygy ýa-da ýaşaýyş serişdeleri suw howdanynyň 

täsirine sezewar bolýandygy üçin göçürlip biljek ilaty kesgitledi. Daşky gurşawa we sosial täsire baha 

bermekligiň (DGSTBB) düzümine, öňdebaryjy halkara tejribelere esaslanýan maslahat berilýän bufer 

zolagy girýär, emma taslamada bu bufer zolagynyň adamlardan we desgalardan boş galdyrylmagy 

barada talap bidirilmeýär. Şeýle bufer zolaklaryň çäginde ýaşaýan, öýleri, oba hojalyk meýdanlary 

ýa-da beýleki ýaşaýyş serişdeleri suw howdanynyň täsirine sewar bolmadyk ilat, howpsuzlyk 

çärelerini berjaý etmek bilen göçmäge borçly bolmaz. Suw astynda galýan sebitler boýunça Müdirlik 

göçüş işlerine başlan badyna, suw howdanynyň golaýynda ýerleşen ilatyň howpsuzlygy we ýaşaýyş 

şertlerine baha berer we göçüş we ýaşaýyş serişdeleriniň görnüşleri boýunça olar bilen maslahat 

geçirer, soňra bolsa degişli işleri meýilleşdirer. Suw howdanynyň täsirine sezewar bolmadyk ilatyň 

islendik göçüşi, olar bilen geçirlen maslahatlaryň dowamynda anyklanjak isleglerine bagly bolar.  

Göçürmek we ýaşaýyş serişdelerini dikeltmek boýunça çarçuwaly meýilnama (RLRF), şeýle hem 

göçürmek boýunça işleriň nobatdaky meýilnamalary (RAP), hem-de ýaşaýyş serişdelerini dikeltmek 

boýunça meýilnamalar (LRP), bendiň golaýyndaky we akymyň ugrunyň aşagyndaky, şeýle hem suw 

howdanynyň meýdanyndaky taslamadan ejir çeken adamalary göçürmegiň fiziki we ykdysady 

meselelerini çözmek üçin bu çemeleşmeleri utgaşdyrýar.  

Hökümetiň wekilleri bolmazdan taslamadan ejir çeken adamlar bilen geçirlenler bilen bir hatardaky 

maslahatlar, göçüş we öwezini doluş amallary barada gymmatly maglumatlary üpjün edip, bu 

maglumatlar Göçüriş we durmuşy dikeltmek boýunça çarçuwaly meýilnamanyň (RLRF), hem-de 

göçürmek boýunça işleriň meýilnamalaryna (RAP) girizildi we özleşdirmek boýunça çemeleşmeleri 

utgaşdyrmaga dowam edýär. Mysal üçin, taslamadan ejir çeken adamlara göçüriljek ýerlerini 

saýlamaga mümkinçilik bermek, hemde ýaşaýyş şertleri we medeni isleglerini gözöňünde tutup 

saýlan ýerlerinden kanagatlanmagyny üpjün etmek üçin hemişelik çemeleşmeler ýerine ýetirildi. 

Mundan başga-da, täze jaýlar we binalaryň, taslamadan ejir çeken adamlaryň owal eýe bolanlaryna 

garanyňda has gowy bolmagyny, hem-de maşgalalaryň isleglerini kanagatlandyrmagyny, şeýle hem 

täze göçürlen maşgalalar üçin mekdep, lukmançylyk edaralary ýaly kömekçi jemgyýetçilik 

infrastrukturalarynyň dörediljekdigini kepillendirmäge mümkinçilik berdi.  

Mundan başga-da, taslamadan ejir çeken adamlar üçin ýaramaz netijeleri anyklamaklyga we 

azaltmaklyga çarçuwaly garaýyş, göçüşleriň takmynan iki onýyllygyň (ýigrimi ýylyň) dowamynda 

tapgyrlaýyn ýagdaýda geçirilýändigi, tapgyrlaryň bolsa suw howdanynyň doldurlyş derejesine, hem-

de ejir çeken adamlaryň sanyna laýyk gelýändigi gözöňünde tutulanda maksadalaýyk diýlip 

hasaplandy. Göçürmek we ýaşaýyş serişdelerini dikeltmek boýunça çarçuwaly meýilnama bu köp 

tapgyrly we köp ýyllyk göçüşi amala aşyrmaklygy ýeňletmeklige niýetlenendir. 

Göçüşler, Bütin dünýä bankynyň maliýeleşdirmesi bolmazdan 2009-njy ýyldan bäri dowam edýär. 

Birinji tapgyrda (2009-2017-nji ýyllarda) 2697 adam göçürildi, 2018-nji ýylda geçirlen barlagyň 

netijesinde bolsa bu göçürilişiň, Bütin dünýä bankynyň syýasatyna laýyk gelýändigi anyklandy. 

Göçürilişiň ikinji tapgyry (2018-2026-njy ýyllar), Suw astynda galýan sebitler boýunça Müdirligiň 

(DFZ) gözegçiligi astynda geçirilýär we häzirki wagtda Bütin dünýä bankynyň talaplaryna 

laýyklygyny üpjün etmek üçin gaýtadan seredilýär we täzelenýär. Bu tapgyrda 6812 adam doly 

göçürildi, ýene-de 1008 adama doly öwezini doluş üpjün edildi we täze öýlere göçüşini 

tamamlanmaga ýakyn ýagdaýda. Ýene 6699 adam göçüş amalynyň dowamynda (ýagny ýer we pul 

goldawyny aldy we kömekçi infrastrukturaly täze jaýlary gurulýar). Galan 2400 adama, ýerleriň 

görnüşleri hödürlendi we olar göçjek ýerleri barada karar kabul ediş döwründe. Geljekki tapgyrlarda 

ýene 30600+ adamyň göçürilmegine garaşylýar, we bu san, uzak wagtlap Russiýa göçenleriň dolanyp 

gelmegi, hem-de täze doglanlaryň hasabyna ýene 10000 adama çenli artyp biler.  

Göçürmek boýunça işleriň 1-nji meýilnamalary (RAP1) boýunça geçirlen barlaglar, şeýle hem 

Göçürmek boýunça işleriň 2-nji meýilnamalaryny (RAP2) işläp düzýän Taslama Dolandyryş 

Toparynyň (TDT) maslahatçysy tarapyndan ýakynda geçirlen sowalnamalar we Bütin dünýä banky 

tarapyndan geçirlen maslahatlaryň netijeleri, taslamadan ejir çeken adamlaryň çalşylan jaýlary, 

ýerler, hem-de suw üpjünçiliginiň, elektrik energiýasynyň we durmuş hyzmatlarynyň üpjünçiligi ýaly 

jemgyýetçilik amatlylyklaryndan kanagatlanýandygyny görkezdi. 

Emma şeýle uly göwrümli göçüşler agyr bolup, wagt talap edýär. Öwezini doluş we göçüş 

amallarynyň düzümine, gepleşikler, maslahatlar we nägilelikleriň öz wagtynda seljerilmegi girýär. 

Bütin dünýä banky, hökümet we ösüş boýunça hyzmatdaşlar, adamlaryň abadançylygyny öňünde 

tutmak üçin bilelikde işlemäge dowam eder. 

Goşmaça maglumatlar üçin:  http://energyprojects.tj/index.php/en/rogun-hpp/eko-sots-

instrument we mmz.nbo-rogun.tj.  

15. Adamlaryň taslamanyň durmuşyna ýetirýän täsiri boýunça arza-
şikaýet etmäge mümkinçiligi barmy? 

Bankyň Ekologiki we Sosial Çarçuwasy (ESÇ), degişli taraplaryň öz nägileliklerini mälim etmäge, 

olara jogap almagyna we taslamanyň täsiri boýunça hukuk goragyny gözlemäge mümkinçilik berýän 

Arza-şikaýatlary çözmegiň mehanizminiň (AŞÇM) bolmagyny talap edýär. Bütin dünýä banky, 

öňdebaryjy halkara tejribelere laýyklygy üpjün etmek üçin bar bolan Arza-şikaýatlary çözmegiň 

mehanizminiň gaýtadan seljermek we berkitmek üçin Rogun Taslama Dolandyryş Topary (TDT) we 

Suw astynda galýan sebitler boýunça Müdirlik bilen ýakyndan hyzmatdaşlyk edýär.  

Ýakyndaky nägilelikler baradaky maglumatlar Suw astynda galýan sebitler boýunça Müdirligiň 

(DFZ) web sahypasynda üpjün edilýär (mmz.nbo-rogun.tj). 

Arza-şikaýatlary çözmegiň mehanizminiň düzümine amaly meseleleri, gorkulary, kynçylyklary ýa-

da nägilelikleri kabul etmek, almak, seljermek, çözmek we ýapmak boýunça amallar girýär. Häzirki 

wagtda dowam edýän göçüriş tapgyrynda, taslamadan ejir çeken adamlaryň 42%-i, öwezini dolmak 

we göçüş amallary boýunça özleriniň aladalaryny beýan etmek üçin Arza-şikaýatlary çözmegiň 

mehanizminden peýdalanyp, olar öz wagtynda üstünlikli çözülýär. 

Mundan başga-da, Bütin dünýä banky tarapyndan goldanýan taslamanyň özlerine ýaramaz täsir 

edýändigini pikir edýän ilat we aýratyn şahyslar, özleriniň nägileliklerini şu ýerlere bildirip bilerler: 

(i) Taslama bilen baglanşykly meseleleri çözmek üçin, gelen nägilelikleri dessin seljermeklige 

niýetlenen, Bütin dünýä bankynyň Arza-şikaýatlary seljeriş gullugy (GRS); we /ýa-da 

(ii) Bankyň syýasaty we amallarynyň berjaý edilşini kesgitläp bilýän, şeýle hem jedelleri çözmek 

arkaly nägilelikleri seljerýän Bütin dünýä bankynyň Garaşsyz hasabat mehanizmi.  

Arza-şikaýatlary çözmegiň mehanizmi baradaky goşmaça maglumatlar, degişli taraplar bilen 

hyzmatdaşlygyň meýilnamasynda üpjün edilýär: 

http://energyprojects.tj/index.php/en/rogun-hpp/eko-sots-instrument/1224-stakeholder engagement-

plan1. 

Şeýle hem, Taslamadan ejir çeken adamlar, özleriniň Arza-şikaýatlaryny, Suw astynda galýan sebitler 

boýunça müdirligiň internet sahypasynyň üsti bilen bildirip bilerler: http://mmz.nbo-

rogun.tj/en/appeal-from-citizens. 

http://energyprojects.tj/index.php/en/rogun-hpp/eko-sots-instrument
http://energyprojects.tj/index.php/en/rogun-hpp/eko-sots-instrument
http://mmz.nbo-rogun.tj/
http://energyprojects.tj/index.php/en/rogun-hpp/eko-sots-instrument/1224-stakeholder

Arza-şikaýatlary seljeriş gullugyna nägilelikleri bildirmek baradaky maglumatlary üçin şu internet 

sahypasyna giriň: http://www.worldbank.org/GRS. 

Hasabat mehanizmine nägilelikleri bildirmek baradaky maglumatlar üçin şu internet sahypasyna 

giriň: https://accountability.worldbank.org.  

16. Bütin dünýä banky taslamanyň talaba laýyk gözegçiligini nädip 
üpjün edýär? 

Bütin dünýä banky, özüniň iri gidroenergiýa taslamalaryny işläp düzmekdäki terjibelerine, şol sanda 

taslamalaşdyrmagyň hili we amala aşyrmagyň netijeliligi baradaky öňde baryjy terjibelere, şeýle hem 

tehniki standartlar, bentleriň howpsyzlygy, daşky gurşaw we jemgyýetçilik standartlary boýunça 

hökümetiň goldawlaryna esaslanyp Rogun gidroelektrik stansiýasynyň hyzmat ediş ukybyny 

ýokarlandyrar.  

Bütin dünýä banky tarapyndan maliýeleşdirilmegine garaşylýan Taslamany dolandyrmak boýunça 

terjibeli maslahatçy (PMC), taslamanyň ýerinde günlük dolandyrylmagy, şol sanda potratçylar bilen 

gatnaşyklaryň dolandyrylmagy, tehniki hiliň üpjün edilmegi we potratçylar tarapyndan Ekologiki we 

Sosial çarçuwalarynyň (ESF) berjaý edilmegi üçin jogap berer.  

Taslamanyň işläp düzüjileri, ýylda azyndan iki sapar bilelikde duşuşyklary geçirer we üns bilen 

gözegçilik we yzygiderli hasabatlary üpjün etmek üçin biri biri bilen, hem-de Taslamany 

dolandyrmak boýunça maslahatçy (PMC) bilen ýakyndan hyzmatdaşlyk eder. Şeýle hem olar, şol 

sanda garaşsyz maslahatçynyň üsti bilen gözegçiligiň netijeliligini iň ýokary derejä çykarmak üçin 

mehanizmleri gözden geçirerler. Mundan başga-da ýaşaýyş serişdelerini dikeldiş we göçüriş işlerini 

barlamak üçin daşyndan garaşsyz synçylar çekiler. Bütin dünýä banky, göçürmek boýunça işleriň 2-

nji meýilnamasynyň (RAP2) / ýaşaýyş serişdelerini dikeltmek boýunça 2-nji meýilnamanyň (LRP2) 

berjaý edilşine gözegçilik etmek üçin, ýerli, hem-de halkara raýat jemgyýetçilik guramalary (CSO) 

bilen bir hatarda, aç-açan işlemek boýunça çäreleri üpjün etmek üçin Suw astynda galýan sebitler 

boýunça Müdirlik (DFZ) bilen ýakyndan hyzmatdaşlyk eder. 

Has giňişleýin aýdylanda, Bütin dünýä bankynyň, häzirki wagtda taýýarlyk tapgyrynda bolan 

Netijeler meýilnamasynyň (elektronergetika şereketlerini maliýe taýdan dikeltmek boýunça 

meýilnama P168211), Ösüş Amallary Syýasatynyň üsti bilen Täjigistanyň energetika ulgamyna köp 

taraplaýyn gatnaşygy, taslamanyň ygtybarly makro düzüminiň we ygtybarly aç-açan dolandyryş 

düzüminiň berkidilmegine goldaw berer. 

Aýratyn hem hökümet, çykdaýjylary görkezýän bahalaryň, “Talko” şereketi we suw basyjy beketler 

ýaly iri müşderileriň tehniki, täjirçilik we ýygym ýitgileriniň jemini azaltmagyň hasabyna, şeýle hem 

borçnamalary (ýagny bergileri, täjirçilik bergilerini) gaýtadan düzmegiň hasabyna 2027-nji ýyla çenli 

maliýe ukyplylyga ýetmekligi özüne maksat edinendigini beýan etdi.  

17. Taslama durmuşa geçirilýän wagty Raýat jemgyýetçilik guramalary 
(RJG) nädip gatnaşyp bilýär? 

Taslamanyň amala aşyrylmagy boýunça çärýeklik maslahatlar: 2024-nji ýylyň noýabr aýyndan 

başlap Bütin dünýä banky, ýerli we halkara raýat jemgyýetçilik guramalary bilen çärýeklik 

maslahatlary geçirer. Şeýle maslahatlar, raýat jemgyýetçilik guramalaryna taslamanyň amala 

aşyrlyşy barada maglumat almagyna we zerur bolan halatynda daşky gurşaw we sosial meselelerini 

jikme-jik maslahatlaşmaga mümkinçilik berer. Mundan başga-da Bütin dünýä banky,  taslamadan 

ejir çeken ilat (PAP), ýerli raýat jemgyýetçilik guramalary we şm bilen duşuşmak üçin taslamanyň 

amala aşyrylýan ýerlerine baryp görmeklige goldaw berer.  

Göçüşiň we ýaşaýyş serişdelerini dikeltmegiň amala aşyrylmagy we gözegçiligi: raýat jemgyýetçilik 

guramalarynyň (CSO), göçüş we ýaşaýyş serişdelerini dikeltmek boýunça çäreleri goldamakda we 

gözegçilik etmekde möhüm orun tutjakdygyna garaşylýar. Raýat jemgyýetçilik guramalary (CSO), 

esasan hem zenanlar toparlary, kiçi telekeçilige we çagalara seretmeklige aýratyn üns bermek arkaly 

ýaşaýyş serişdeleriniň dikeldilmegi boýunça meýilnamanyň işlenip düzülmegine eýýamdan öz 

goşantlaryny goşýarlar, geljekdäki maslahatlar bolsa, gender duýgur garaýyşlara kömek bermek bilen 

bir hatarda göçürlen ilat üçin ykdsady mümkinçilikleriň elýeterliligini gowulandyrmaklyga ilkinjilik 

berer. Bu işlere, Zähmeti goraýyş, migrassiýa we ilaty iş bilen üpjün ediş Minstrligi we beýleki 

ministrlikleriň goldawy bilen Suw astynda galýan sebitler boýunça Müdirlik (DFZ) ýolbaşçylyk eder. 

Mundan başga-da, Göçüş boýunça işleriň 2-nji meýilnamasynyň / Ýaşaýyş serişdelerini dikeltmegiň 

2-nji meýilnamasynyň (RAP 2 / LRP 2) we geljekdäki göçüş boýunça işleriň meýilnamalarynyň / 

ýaşaýyş serişdelerini dikeltmegiň meýilnamalarynyň çäginde göçüş we ýaşaýyş serişdelerini 

dikeltmek boýunça çäreleri barlamak üçin, daşyndan garaşsyz synçylar çekiler. Bu işlere Taslamaň 

Dolandyryş Topary ýolbaşçylyk eder, Bütin dünýä banky bolsa, Göçüş boýunça işleriň 2-nji 

meýilnamasy / Ýaşaýyş serişdelerini dikeltmegiň 2-nji meýilnamasy (RAP 2 / LRP 2) üçin synçylary 

çekmek boýunça amallaryň aç-açanlygyny üpjün etmek üçin Taslama Gözegçilik topary bilen 

hyzmatdaşlyk eder. 

18. Bendiň howpsuzlyk töwekgelçiligi nädip dolandyrylýar? 

Taslamalaşdyryş we gurluşyk meýilnamalarynyň düzümine hem gurluşyk tapgyrlary, hem-de halkara 

standartlar we öňde baryjy tejribelere laýyklykda ulanyş tapgyrlary girýär. Bu düzgünleriň 

ygtybarlylygy, taslama amala aşyrylýan wagty bendiň howpsuzlygyna degişli töwekgelçilikleriň 

gözegçiliginde Taslamaň dolandyryş topary (TDT) bilen bir hatarda esasy orny eýeleýän Bendiň 

howpsuzlygy boýunça bilermenler topary (BHBT) tarapyndan tassyklandy. 

Şeýle göwrümli taslama üçin howpsuzlyk birinji orunly ähmiýete eýedir. Geçirlen jikme-jik geologiki 

barlaglaryň we seýsmiki howpa baha bermegiň netijesinde bendiň taslamasyna, hem-de onuň bilen 

baglanşykly desgalaryň taslamalaryna, degişli gorag çäreleri girizildi. Şeýle seljeriş işleri abraýly 

halkara maslahat beriş şereketleri tarapyndan geçirildi, hem-de degişli ugurdaky tejribelerine 

daýanýan Bendiň howpsuzlygy boýunça bilermenler topary (BHBT) aýratynlykda gözden geçirildi. 

Goşmaça seljermeleriň, barlaglaryň we gözegçilik çäreleriniň geçirilmegi bilen, olar boýunça alnan 

netijieler we maslahatlar, taslama amala aşyrylýan wagty taslamanyň düzümine giriziler. 

Bendiň gurluşyk, doldurma we ulanyş tapgyrlarynda bendiň we suw howdanynyň meýdanyna 

gözegçilik etmek maksady bilen häzirki wagtda 11 sany seýsmiki beket hereket edýär. Eger-de 

geljekki barlaglaryň netijesinde, goşmaça gözegçilik ulgamlaryna bolan zerurlyk anyklanan 

halatynda, onda olar Bendiň howpsuzlygy boýunça bilermenler toparynyň (BHBT) gözegçiligi 

astynda bellener. 

Şeýle hem bu taslama, bendiň akymynyň aşaklygyna tarap sag kenarda ýerleşen, geologiki taýdan 

duýgur sebit bilen baglanşykly meseleleri hem çözýär. Töwekgelçiliklere baha bermek üçin, jikme-

jik geotehniki barlaglar, seljermeler we gözegçilikler geçirlip, Bendiň howpsuzlygy boýunça 

bilermenler topary tarapyndan täsiri peseltmek boýunça çäreler seljerildi we tassyklandy. Gözegçilik 

işleri, bolup biljek toprak süýşgünlerini hem gözöňünde tutýan Gurallar Meýilnamasynda görkezilşi 

ýaly tutuş taslamanyň döwründe dowam eder. Gurluşyk tapgyrynda, suw howdanynyň suw 

derejesiniň ýokarlanmagy bilen täzelenjek adatdan daşary ýagdaýlara taýýarlyk meýilnamasy (EPP) 

işlenip düzüldi. Wahş kaskady üçin Adatdan daşary ýagdaýlara taýýarlygyň doly meýilnamasyny 

(EPP), akymyň aşaky ugrunda ýerleşýän ýurtlar bilen bir hatarda degişli taraplar bilen maslahatlaşyk 

geçirleninden soňra 2025-nji ýylyň iýun aýynda tamamlamak meýilleşdirilýär. Gurluşygyň 

dowamynda gözegçiligi we öňünden habar bermegi üpjün edýän, suw joşmalarynyň çaklama ulgamy 

hem gurnaldy we işlemäge dowam edýär. Bu ulgam taslamanyň çäklerinde goşmaça kämilleşdirler. 

